
Shri Krishnavatsaravali Stotram

ஶ்ரீக்ரு’ஷ்ணவத்ஸராவலிஸ்தோத்ரம்

அஸ்மத்³கு³ரூம்ஸ்ததா³சார்யாநபி ஸர்வகு³ரூநஹம் ।
நமாமி ஶிரஸா வாசா ஸ்தௌமி த்⁴யாயாமி சேதஸா ॥ 1॥
அப்³த³வாசிபதோ³பேதபத்³யஜாலேந மாத⁴வம் ।
ஸ்தோஷ்யாமி தே³வகீஸூநுமஸ்மத³ந்வயதை³வதம் ॥ 2॥
விஶ்வஸ்ய ப்ரப⁴வம் வேத³மௌலயோ யம் ப்ரசக்ஷதே ।
ஸ பா⁴தி யது³வம்ஶஸ்ய பரிஷ்காரோ ரமாபதி: ॥ 3॥
விப⁴வம் வேத³ஜாலாநி ப்ராஹுர்யஸ்ய ததோऽவத³த் ।
வேதை:³ஸர்வைரஹம் வேத்³ய இதி யஸ்தம் ஸமாஶ்ரயே ॥ 4॥
த்⁴யாயந்தி யத்பதா³ம்போ⁴ஜத்³வயம் ஶுக்லஹ்ரு’தோ³ ஜநா: ।
தத்ப்ரபத்³யாமஹே க³ம்யம் க³திம் வயமகிஞ்சநா: ॥ 5॥
த³யயா விஶ்வவிஷயப்ரமோதூ³தஸ்து யோऽப⁴வத் ।
ஸ்தா²ஸ்நூநாம் பாண்டு³ஸூநூநாம் ஸ்வா ங்க்⁴ரிம் க³திமுபேயுஷாம் ॥ 6॥
ப்ரஜாபதிஶிவேந்த்³ராஶ்ச யந்மாயாமோஹிதா:ஸுரா: ।
முநயோ யஸ்ய மாஹாத்ம்யம் தத்த்வதோ ந விஜாநதே ॥ 7॥
ஆங்கீ³ரஸஸ்ய யஸ்ய ஶ்ரீர்விஶ்வாஹ்லாத³கரீ-ஶுபா⁴ ।
நீலதோயத³வாக்யாதி³ஶ்ருதிவாக்யேஷு கீர்திதா ॥ 8॥
ஶ்ரீமுக² மஹிஷீவர்க³ம் ப⁴க்தாந பா⁴க³வதாநபி ।
முநயஶ்சக்ஷதே வ்யோம்நி பரஸ்மிந் யஜ்ஜுஷ:ஸதா³ ॥ 9॥
யுது³க்தம் ஜ்ஞாநமாஶ்ரித்ய ஜநா கீ³தாக³மாதி³ஷு ।
தத்³பா⁴வபா⁴வமாபந்நா:ஸர்கா³தீ³நாமகோ³சரா: ॥ 10॥
யுவா குமாரோ ய: ப்ரோக்த: யுவதிஶ்ச குமாரிணீ ।
யஸ்ய பத்நீ தயா ஶ்ரத்³தா⁴நாம்ந்யா தே³வத்வமஶ்நுதே ॥ 11॥
தா⁴துஸாம்யே ஸ்தி²தே ஸ்மர்தா யஸ்தம் காஷ்டா²தி³ஸந்நிப⁴ம் ।

நயாமீதி க்ரு’தீ கோல:ஸ்வஜந்மந்யத்ரவீத்³பு⁴வம் ॥ 12॥
வ்யாபநம் ப⁴ரணம் ஸ்வாம்யம் ஸ்வஸ்ய யோ லோகதோऽவத³த் ।
ஈஶ்வர:ஸர்வபூ⁴தாநாம் யோ ஹ்ரு’த்³தே³ஶேऽவதிஷ்டதே ॥ 13॥
யஸ்மிந்நந்த³குலம் யாதே நார்த்³ரமார்த்³ரஞ்ச தே⁴நவ: ।
ப³ஹுக்ஷீரது³தா⁴ஶ்சாஸந ப³ஹுதா⁴ந்யம் ச பூ⁴தலம ॥ 14॥
ப்ரமாதீ² கம்ஸத³ந்தீந்த்³ரோ யது³த்³த்⁴ரு’தரதோ³ऽப⁴வத் ।
த்யக்தாஸுர்யேந மல்லாஶ்ச ஸோऽபி ஸௌத⁴தலஸ்யித: ॥ 15॥
யத்³விக்ரமஸ்ய ககுபௌ⁴ பூதநாரிஷ்டகேஶிநௌ ।
ப்ரலம்ப³த⁴ரணீஸூநூ காலியாத்³யாஶ்ச ஸாக்ஷிண: ॥ 16॥
வ்ரு’ஷப்ரேரிதவர்ஷேண கோ³பகோ³பீஜநாகுலம் ।
ஆர்தம் க³வாம் குலம் த்³ரு’ட்வா யோ த³தா⁴ர த⁴ராத⁴ரம் ॥ 17॥
யத்³வாஹமுக்தஹேதீஶபி³ம்போ³த்³யச்சித்ரபா⁴நுநா ।
த³க்³தா⁴ வாராணஸீ க்ரு’த்யாஸஹிதா ஸர்ஷபீ⁴க்ரு’தா ॥ 18॥
ஸுபா⁴நுநா ரதா²ங்கே³ந யஸ்ய பா⁴நுரிதரோஹித: ।
ஜயத்³ரத²வதோ⁴த்³யுக்தபார்த²ஸ்ய ப்ரீதயே தி³வா ॥ 19॥
பா⁴ராபஹரணாத்³பு⁴மேரவிதா ப⁴விதாரண: ।
யமுநாயாஸ்தடே ரேமே யோ கோ³பீஸஹிதோ முதா³ ॥ 20॥
அஜாதாரே ராஜஸூயே யோऽஸௌ பார்தி²வஸம்ஸதி³ ।
அர்சித:ஸஹதே³வேந ஸர்வஸம்மதிபூர்வகம் ॥ 21॥
அவ்யயஶ்சேதி³ராஜஸ்ய வ்யயம் சக்ரே விநிந்த³த: ।
சக்ரேண ப³ஹுஶோ யஸ்து ஸ்வபாத³கமலம் க³தம் ॥ 22॥
ய:ஸர்வஜிதி³தி க்²யாதோ ஜிதம் ப⁴க³வதா ஜக³த் ।
இத்யாதி³வாக்யைர்யோऽப்யேவம் ஜிதோ ப⁴க்தஜநை: ப்ரியை: ॥ 23॥
ஸர்வதா⁴ரீ ஸ்வரூபேண ஸங்கல்பேநாபி ய: ஶ்ருதௌ ।
க்²யாதோ மத்ஸ்தா²நி பூ⁴தாநீத்யாதி³வாவயேஷு ச ஸ்வத: ॥ 24॥
விரோதீ⁴ ருத்³ரரக்ஷ்யத்வப்⁴ராந்திர்பா³ணாஸுரோ யத: ।
காந்தி³ஶீகே ஸஸைந்யேऽஸ்மிँல்லூநபா³ஹுவநோऽப⁴வத் ॥ 25॥

ப்ரக்ரு’தேர்விக்ரு’தி:ஸர்வா யேநாத்⁴யக்ஷேண ஜாயதே ।
யச்ச²ரீரம் ஸமஸ்தம் ச யஸ்யேத்யாதி³ர்யதீ³ரிதம் ॥ 26॥
யத்³ப⁴யாத் பவதே வாயு: க²ரவ்ரு’ஷ்டிருதே³தி ச ।
லோஹிதாஶ்வஸ்ஸுரேந்த்³ரஶ்ச ம்ரு’த்யுர்தா⁴வதி பஞ்சம: ॥ 27॥
லேபநம் தா³ம சாந்நாநி குப்³ஜா மால்யோபஜீவிநீ ।
விது³ரோऽபி த³து³ர்யஸ்மை ஸ பாயாந்நந்த³நந்த³ந: ॥ 28॥
யஸ்மாத்³விஜயஸாரத்²யம் க்ரு’தம் ஸகலஸாக்ஷிகம் ।
தஸ்மாத் க்ரு’ஷ்ணஸ்ய ஸௌலப்⁴யகாஷ்டா² லோகே வித³ர்ஶிதா ॥ 29॥
ஜயதாத்பதகா³தீ⁴ஶமதி⁴ரூட: ⁴ ஸுரேஶ்வரம் ।
விஜித்ய பாரிஜாதம் யோऽநயத் ஸத்யாமுதே³ பு⁴வம் ॥ 30॥
ராஸலீலாவியோகே³ந யா: பீட்³யந்தே ஸ்ம கோ³பிகா: ।
தாஸாமாவிரபூ⁴த்³யோऽஸௌ ஸாக்ஷாந்மந்மத²மந்மத:² ॥ 31॥
ஸுமுகீ²ஸுமநா வாபி விரஹே யஸ்ய கோ³பிகா ।
ந காபி து³ர்முகீ² கிந்து து³ர்மநா ச லஸத்தநோ: ॥ 32॥
யாத³வேந்த்³ரஸ்ய ஸேவாயாம் ஹேவிலம்பி³ஜநத்³ருதம் ।
ப⁴ஜஸ்வ தம் ப⁴வாம்போ⁴தி⁴ம் தரிதும் து³ரிதாலயம் ॥ 33॥
விலம்பி³துளஸீமால்யம் விஷ்ணும் நந்த³ஜமாஶ்ரயே ।
விக்³ரஹே ஸ்வஸ்ய ரக்தாநாம் விஷயாஸக்திவாரகம் ॥ 34॥
அவிகாரி ஸமஸ்தஸ்ய வஸ்து ப்ரக்ரு’திதாம் ப⁴ஜத் ।
அபி யச்சித³சித்³த்³வாரா தத³ச்யுதமுபாஸ்மஹே ॥ 35॥
ஶார்வரீதீ:ஸமஸ்தாஶ்ச ப்³ராஹ்மரீதீஶ்ச ஹே ஜந ।
விசார்ய ஹேயா விஶ்வஸ்ய பதிம் ப்ராப்நுஹி யாத³வம் ॥ 36॥
ந்ரு’தே³ஹம் ப்ரதிலப்⁴யாபி ப்லவம் க்ரு’ஷ்ணேந வாயுநா ।
ஈரிதம் யோ ப⁴வாப்³தி⁴ம் ஸ ந தரேதா³த்மஹா ப⁴வேத் ॥ 37॥
யஸ்ய கேலி: ப்ரலம்ப³க்⁴நலீலயா ஸங்க³தாகி²லா ।
லோகோபகாரிணீ ஜாதா ஶுப⁴க்ரு’த் ப⁴வதாத் ஸ ந: ॥ 38॥
மது⁴ராம் க³மிதோ யோऽஸாவரேண ஸஶோப⁴க்ரு’த் ।
கோ³பீநாம் விரஹார்தாநாம் நக³ரஸ்த்ரீரஸாவஹ: ॥ 39॥

நீல:ஸுவக்ரோ தி⁴ஷணாம் யத்³கு³டா³லகஸஞ்சய: ।
பஶ்யதாம் ஹரிணீம் ஹர்தும் ஜாலதி ஸ்நிக்³த⁴ஶீதகு:³ ॥ 40॥
த்³வித்ராஸ்த்ரிசதுரா வாபி கடாக்ஷா யஸ்ய பஞ்சஷா: ।
விஶ்வாவஸுஜநஸ்யாலம் தா³தும் த⁴நத³துல்யதாம் ॥ 41॥
பராப⁴வதி யஸ்யாங்க்⁴ர்யோர்ப⁴க்திஸ்த²ஸ்ய து கேஶவ: ।
ஸுலப⁴ஸ்தஸ்ய நாப⁴க்தே ப⁴க்திக்ரீதோ ஹி ஸ ஸ்ம்ரு’த: ॥ 42॥
ப்லவங்க³தூ³த்யகரணாந்ந ஸௌலப்⁴யமலாபி⁴ யத் ।
பூர்வஜந்மநி தத்ஸோऽயம் வ்ரு’தோऽபூ⁴த் பாண்டு³ஜந்மநாம் ॥ 43॥
வரம் ஸ கீலகஶிகி²பஞ்ஜராந்தர்வ்யவஸ்தி²தி: ।
ந ஶௌரிசிந்தாவிமுக²ஜநஸம்வாஸவைஶஸ ॥ 44॥
கேஶவோ யஸ்ய ஹ்ரு’த்³யாஸ்தே ஸௌம்யரூபோ ப⁴வத்யயம் ।
அந்த:க்ஷிதிரஸம் ப்³ரூதே சாருத்வாத் ஸாலபூ⁴ருஹ: ॥ 45॥
கோ³பிகா சிந்தயந்தீ யத்³விக்³ரஹம் நிஜமந்தி³ரே ।
ஸாதா⁴ரணம் நிஜாஸூநாம் ந லபே⁴ கிந்து யத்பத³ம் ॥ 46॥
யேநாவிவாதோ³ யஸ்யாஸீத்திஷ்ட²தா ஹ்ரு’த³யாம்பு³ஜே ।
ஸ க்ரு’தார்த²ஸ்து நோஜீவேத் க்ரூராத்மா யத்³விரோதி⁴க்ரு’த் ॥ 47॥
கோ³பாலஶிஶுபி⁴ஸ்துல்யை:ஸஹ வ்ரு’ந்தா³வநே சரம் ।
வஸ்து வத்ஸாவநம் நௌமி பரிதா⁴வி ஸுதீ³ப்திமத் ॥ 48॥
ப்ரமாதீ³ சந்த்³ரஸங்காஶமுக²பி³ம்பா³வலோகநே ।
க்ரு’ஷ்ணஸ்ய மா பூ: ⁴ கைங்கர்யே ஜநைதத்பத³கோ³சரே ॥ 49॥
நராநத³முபக்ரம்ய யதா³நந்த³கு³ணம் ஶ்ருதி: ।
பரிச்சே²த்துமநா வாசோऽப்யபூ⁴மிம் மநஸோऽவத³ந் ॥ 50॥
க்ரு’ஷ்ண பாஹி க³பீ⁴ராக்ஷ ஸந்ந்யஸ்தப⁴ரணம் த்வயி ।
மாம் த்வமேவார்ஜுநவ்யாஜாதா³த்த²ஸர்வாதி³பத்³யத: ॥ 51॥
ப்ரு’தநாம் தா⁴ர்தராஷ்ட்ராணாம் பார்த²ஸ்யந்த³நசக்ரத: ।
நலாடவீமிவாக்லிஷ்டம் த்³விபோ மத்த: பிபேஷ ய: ॥ 52॥
பூஜநம் குஸுமம் யோக்³யம் ஶ்ரீமத: கேஶவஸ்ய ஹி ।

ந பி⁴க்ஷோ: பிங்க³லஜடாதா⁴ரிணஸ்து கதா³சந ॥ 53॥
யஸ்ய சேதஸி கோ³விந்த:³ க்ரு’தம் தஸ்ய கலௌ ந சேத் ।
ஸத்காலயுக்தித: ஶ்ரைஷ்ட்²யம் நைவ தஸ்ய யுக³ம் கலி: ॥ 14॥
ஸித்³தா⁴ர்தி²நாம் நிஜாபீ⁴ஷ்டப்ராப்தி: க்ரு’ஷ்ணஸ்ய ஸேவநாத் ।
ஸ்யாத் ப்ரஸித்³தோ⁴ ஹி ஸர்வேஷாம் ஸர்வகாமப்ரதோ³ஹரி: ॥ 55॥
ரௌத்³ரம் வா ஸேவநம் ப்³ராஹ்மமந்யதை³வதகோ³சரம் ।
வர்ஜயந்தி ப்ரபு³த்³தா⁴ஸ்து யஸ்மாத் பரிமிதம் ப²லம் ॥ 56॥
வாஸுதே³வபரித்யாகீ³ யோऽந்யஸேவாபரோ நர: ।
த்ரு’ஷித:ஸ்வர்ணதீ³தீரே கூபம் க²நதி து³ர்மதி: ॥ 57॥
யதா² க்ரு’ஷ்ணப்ரபா⁴வேண முக்த ஆநகது³ந்து³பி: ⁴ ।
ஶ‍்ரு’ங்க²லாயாஸ்ததா² ஜந்யாஸ்தஸ்யா முச்யேத தத்பர: ॥ 58॥
யேந நீலாவிவாஹாய புங்க³வா:ஸப்த து³ர்த³மா: ।
ஏகதா³ ருதி⁴ரோத்³கா³ரிவத³நா விநிபாதிதா: ॥ 59॥
யேநோடா⁴ ருக்மிணீ ஸ்வாநுரக்தா க்ஷிப்த்வா ஸ்வயம்வரே ।
ஆக³தாந்ந்ரு’பதீம்ஸ்தஸ்யா: பரிபூ⁴ய ஸஹோத்³ப⁴வம் ॥ 60॥
ஸக்ரோத⁴நயந: காலயவநே புரத:ஸ்தி²தே ।
முசுகுந்தோ³ ந்ரு’போ யேந விஶேஷேண கடாக்ஷித: ॥ 61॥
ஸம்பூர்ய வீத்²யாமாயாந்தம் க³வாம் பஶ்சாத் ஸவேணகம் ।
கோ³பஜைர்பா³லகோ³பாலம் நமாம்யக்ஷயஸம்பத³ம் ॥ 62॥
வாதி³பீ⁴கரபுத்ரேண வேங்கடேஶேந தீ⁴மதா ।
க்ரு’தா ஸ்துதி: கவீந்த்³ரேண க்ரு’ஷ்ணேந விஷயிண்யஸௌ ॥ 63॥
வத்ஸராவலீ மத்ஸராதிகை:³-

missing in manuscript ஜ்வலா ।
த்³ரு’ஶ்யதாமியம் வஶ்யமாநஸை-

ர்ப⁴த்³ரதா³ ப⁴வேத்³வித்³ருதா மதி: ॥ 64॥
இதி ஶ்ரீக்ரு’ஷ்ணவத்ஸராவலிஸ்தோத்ரம் ஸம்பூர்ணம் ।

